
Kawża T-167/17

RV
vs

Il-Kummissjoni Ewropea

Sentenza tal-Qorti Ġenerali (It-Tieni Awla) tat-12 ta’ Ġunju 2019

“Servizz pubbliku  –  Uffiċjali  –  Artikolu 42c tar-Regolamenti tal-Persunal  –  Għoti ta’ leave  
fl-interess tas-servizz  –  Irtirar awtomatiku  –  Att li ma jistax jiġi kkontestat  –  

Inammissibbiltà parzjali  –  Kamp ta’ applikazzjoni tal-liġi  –  Tqajjim ex officio  –  Interpretazzjoni  
letterali, kuntestwali u teleoloġika”

1. Rikorsi tal-uffiċjali  –  Att li jikkawża preġudizzju  –  Kunċett  –  Atti li jipproduċu effetti legali 
vinkolanti  –  Avviż ta’ istituzzjoni bħala segwitu għal deċiżjoni kkontestata quddiem il-qorti 
tal-Unjoni mill-persuna kkonċernata  –  Esklużjoni
(Regolamenti tal-Persunal, Artikoli 90(2), u 91(1))

(ara l-punti 41, 42, 46)

2. Proċedura ġudizzjarja  –  Obbligu għall-qorti li tosserva l-kuntest tat-tilwima kif iddefinit 
mill-partijiet  –  Obligu għall-qorti li taqta’ l-kawża biss skont l-argumenti invokati 
mill-partijiet  –  Assenza

(ara l-punt 59)

3. Rikorsi tal-uffiċjali  –  Motivi  –  Motiv ibbażat fuq il-ksur tal-kamp ta’ applikazzjoni tal-liġi  –  
Konstatazzjoni ex officio

(ara l-punti 60, 61, 66)

4. Uffiċjali  –  Leave  –  Għoti ta’ leave fl-interess tas-servizz  –  Kamp ta' applikazzjoni  –  
Uffiċjali li laħqu l-età pensjonabbli  –  Esklużjoni
(Regolamenti tal-Persunal, Artikolu 42c; Regolament tal-Parlament Ewropew u tal-Kunsill 
Nru 1023/2013, premessa 7)

(ara l-punti 76-84, 86-88, 91-97)

Ġabra tal-ġurisprudenza

ECLI:EU:T:2019:404                                                                                                          1



Sunt

Fis-sentenza RV vs Il-Kummissjoni (T-167/17), mogħtija fit-12 ta’ Ġunju 2019, il-Qorti Ġenerali 
laqgħet ir-rikors ta’ ex uffiċjal intiż għall-annullament ta’ deċiżjoni tal-Kummissjoni li tqiegħdu 
fuq leave fl-interess tas-servizz skont l-Artikolu 42c tar-Regolamenti tal-Persunal tal-Unjoni 
Ewropea u, simultanjament, fuq irtirar awtomatiku skont il-ħames paragrafu ta’ din 
id-dispożizzjoni.

Qabel kollox, il-Qorti Ġenerali ġiet imwassla sabiex teżamina l-kwistjoni rigward id-definizzjoni 
tal-kamp ta’ applikazzjoni tal-Artikolu 42c tar-Regolamenti tal-Persunal minkejja l-fatt li 
r-rikorrent ma kienx qajjem motiv li jinkludi din il-kwistjoni. Madankollu, il-Qorti Ġenerali 
ddeċidiet li teżaminaha abbażi ta’ żewġ kunsiderazzjonijiet alternattivi.

Minn naħa, prinċipalment, il-Qorti Ġenerali osservat li d-definizzjoni tal-kamp ta’ applikazzjoni 
tal-Artikolu 42c tar-Regolamenti tal-Persunal u l-applikazzjoni tiegħu għall-każ ta’ uffiċjal li diġà 
laħaq “l-età pensjonabbli” kienet tikkostitwixxi rekwiżit preliminari neċessarju għall-eżami 
tal-ilmenti mressqa mir-rikorrent u li hija kienet tinsab fl-obbligu ġuridiku li teżamina din 
il-kwistjoni inkella tkun imġiegħla, jekk ikun il-każ, tibbaża d-deċiżjoni tagħha fuq 
kunsiderazzjonijiet legali żbaljati. Min-naħa l-oħra, sussidjarjament, il-Qorti Ġenerali osservat li, 
f’kull każ, il-motiv ibbażat fuq ksur tal-kamp ta’ applikazzjoni tal-ligi huwa ta’ ordni pubbliku u 
l-qorti tal-Unjoni għandha teżaminah ex officio. F’dan ir-rigward, il-Qorti Ġenerali qieset li hija 
tkun qed tonqos b’mod manifest mill-funzjoni tagħha bħala mħallef tal-legalità jekk ma tqajjimx 
ex officio l-fatt li d-deċiżjoni kkontestata ttieħdet abbażi ta’ regola, jiġifieri l-Artikolu 42c 
tar-Regolamenti tal-Persunal, li ma tistax tiġi applikata għall-każ inkwistjoni u jekk, 
sussegwentement, ikollha tiddeċiedi t-tilwima quddiemha billi tapplika hija stess tali regola.

Fuq il-mertu, il-Qorti Ġenerali, billi wettqet interpretazzjoni letterali, kuntestwali u teleoloġika 
tal-Artikolu 42c tar-Regolamenti tal-Persunal, ikkonkludiet li din id-dispożizzjoni ma tistax tiġi 
applikata għal uffiċjali li, bħar-rikorrent, laħqu “l-età pensjonabbli” fis-sens ta’ din.

